
Дайн сэрэгэй ба сэрэгэй ажалай шэрүүн хатуу hyp- 

гуули гараад армиһаа бусажа ерэһэн дайшалхы нухэ
дууд хадаа манай ажауйлэдбэри ба хүдөө ажалыв саат 
шаданъ хугжввхэдэ шухала удхатай байха бэзэ гэжэ
найданам. " к 4'

(М . И . К А Л И Н И Н ).

СССР Польша хоерой эд бараа угэлсэжэ байха тухай 
Худалдаа-наймаанай договор болон Хэлсзэн

дззрз ran табилга

Ү н г э р һ э н  п о х о д у у д а й  а л д а р т а  з а м а а р

ИЛАЛТАТА ХАБАРАЙ ҺҮНИ

Байгша оной июлиин 7-до Моск
вада ССР Союз 6а' Польско Респуб- 
лпкын хоорондо Худалдаа-наймаа
най Договорто, тэрэшэлэн бэе 
бэедээ эд бараа угэлсэжэ байха 
тухай Хэлсээндэ гар табилга боло
бо.

Худалдаа-наймаанай Договор 
болбол хоёр ТалаЬаа экономическа 
харилсаануудаа өөһэд хоорондоо 
хани барисаанай эб найрамдалай 
талаар али болохоор хүгжөөхэ бо
лон бүхэжүүлхэ ябадалые тогтоо- 
но. Туо Договор болбол хоёр Таг 
лаһаа бүхы экономическа харилсаа- 
нуудаа Ьайн болгохо ябадалые ха
раална.

1939 ондо СССР Польша хоёрой 
хоорондо баталагдаЬан Худалдаа 
наймаанай Хэлсээнэй ёһоор, бүхэ- 
ли жэл соо 28 миллион) американ
ска доллар сэнтэй эд-оараа худал- 
даха гэжэ тоггоогдоЬоной орондо, 
харцн мүнее эд бараануудые бэе 
бэедээ угэлсэхэ тухай Хэлсээн 
болбол байгша оной хоёрдохи ха
хад соо дүн хамта 120 миллион 
американска доллар тухай сэнтэй 
советскэ эд барааниие Полыпадо 
абаашаха ба польско эд бараануу
дые Советскз Союзда асархаар ха- 
раалһан байха юм.

ПольшаЬоо Советскэ Союзда 5 
миллион тонно шулуун нуурЬэ ба 
кокс, 67 мянган тонно булад ба 
түмэр, 5 мянган тонно цинк, 70 
мянган тонно цемент, 25 мянган 
тонно кальпинированнэ сода, тэрэ
шэлэн Советскэ СоюзЬаа абаашаг- 
даһан туухэй эдээр бутээгдэЬэн эя 
бүд ба нооһон эд бараан i үгтэхэ

байна. 1
Советскэ СоюзЬаа Полыпадо 250 ’ 

мянган тонно тумэр, 30 мянган 
тонно марганпева руда, 25 мянган 
тонно хубэн, 3.000 тонно тамхи, 
2.400 тонно улаһан, 40 мянган 
тонно апатит, целлюлоза, саарЬап 
болон 'бусад эд бараанууд болоно.

ПольшаЬоо Советскэ Союзай ху- 
далдан абалга хадаа Советскэ Со
юзда тон хэрэгтэй .болохо польско 
эд буд, шулуун нүүрһэ, металл, 
химическэ болон бусад эд бараа 
асарха харгыень нээжэ үгэхэ юм. 
Советскэ туухэй эдые Польша ху
дар абаашаха ябадал хадаа польско 
а ж а ^ д з ^р и и н  предприятинуудай 
олонхи Ьалбаринуудые советскэ 
түүхэй эдээр хангаха арга бии 
болгоно.

Эд бараа бэе бэедээ угэлсэжэ 
байха тухай Хэлсээндэ ба Худал- 
даа-наймаанай Договорто СССР 
Польша хоёрой гараа табижа ба- 
талЬая ябадал хадаа тус хоёр оро- 
нуудай хоорондохи экономическа 
холбоо барисаанай саашадаа Ьал- 
баран бадархадань таатай ушар 
байдал 'бии болгожо, фашистска 
Германида эсэргуу хамтын тэмсэл 
соогуур бии болоЬон аад, эбтэй 
байха, өөһэд хоорондоо харилсан 
туЬалха болон дайн сэрэгэй хойто 
тээ хани барисаатай байха тухай 
1945 оной апрелиин 121-д^ бата
лагдаЬан Договороор бухэжуулэгдэ- 
Ьэн эб найрамдалые хүгжөөхэнь 
лабтай.

Худалдаа-наймаанай Договорто 
ба бэе бэедээ эд бараа угэлсэхэ 
Хэлсээндэ гарнуудаа табиппадые

нэрлэбэл: советскэ зүгһвө— Гадаа
дын Худалдаа-наймаанай Арадай 
Комиссар А. И. Микоян ба Польско 
зугЬөө— Ажауйлэдбэриин Министр 
господин Г. Минц гэгшэ® болоно.

Дурсагдаһан документнүүдтэ гар
нуудаа табиха дээрэнь Советскэ 
Союзай зүгһөө байлсагшадьте нэр
лэбэл: СССР-эй Гадаада Хэрэгуудэй 
Арадай Комиссарай Орлогшо А. Я. 
Вышинский, Гадаадын Худалдаа- 
наймаанай Арадай Комиссарай Ор- 
логшонор Б. А. Сергеев, М. Р. 
Кузьмин ба И. Ф. Семичастнов, 
НКВТ-гэй Коллегиин Член П. П. 
Кумыкин, СССР-эй НКИД-эй Кол
легиин Член В. С. Геращенко, 
Полыпадо Ьуугаа СССР-эй Худал
даа-наймаанай Түлөолэгшэ М. Г. 
Лошаков, СССР-эй НКИД-эй ТаЬа- 
гые даагша А. Н. Абрамов ба Нар- 
комвнепггоргын харюусалгата ху
дэлмэрилэгшэд болоно.

Польско республикын зүгһөө 
байлсагшадые нэрлэбэл: СССР-тэ
Ьуугаа Польско Республикын Эл
шэн Сайд господин 3. Модзелев- 
ский, гадаадын худалдаа-наймаа- 
най Управлениин Главна директор 
господин 3. Вырозеибский, Ажауй
лэдбэриин Мпнистрэй Орлогшо гос
подин Ружанский, Польско Посо- 
льствын Худалдаа-наймаанай Атта- 
шенүүд господин Кабасинский ба 
господин Заушница, Шулуунүүрһэ 
наймаалха Управлениин дериктор 
господин Горончко болоп гадаадын 
худалдаа-наймаапай Управлениин 
ТаЬагай Начальник господин Броп- 
зафт гэгшэд болоно.

(ТАСС).

СССР-эй Верховно Соведэй Президиумэй У каз

СССР-зй Д о то о ц ы н  Х зрэгүүд зй  Арадай К ом и ссари ад ай  ба Гурэнэй Аю улгуйе 
сахиха Арадай К о м и ссари ад ай  нача льствую щ е  составай н зр зззр гзн ууд , 

хубсаһанайнь ф о р м зн ууд  болон илгаа тэ м д э гүүд  тухай
Дотоодын Хэрэгуудэй Арадай Ко

миссариадай органуудай началь- 
етвующа составта тусхай нэрэзэр- 
гэнуудые бии болгохо тухай СССР- 
эй Верховно Соведэй Президиумэй 
1943 оной февралиин 9-дэ гарга
Ьан Указай 1-дэхи параграфые 
һэлгэжэ, СССР-эй Верховно Соведэй 
Президиумэй тогтоохонь хадаа:

1. Улаан Армиин офицерскэ сос
тавта болон генералнуудта тогтоог- 
доЬон сэрэгэй нэрэзэргэнүүдые 
СССР-эй Дотоодын Хэрэгүүдэй Ара
дай Комиссариадай болон Гурэнэй 
Аюулгуйе сахиха Арадай Комисса
риадай органуудай начальствующа 
составта бии болгохо.

2. Улаан Армиин генералнуудта 
ба УЬан-Сэрэгэй Флодой адмирал-

нуудта тогтоогдоһон хубсаһанай 
формонууд болон илгаа тэмдэгүүдые 
НКВД— НКГБ-эй сэрэгуудэй ба ор
гануудай генералнуудта бии болго
хо.

Ажаглалта: НКВД— НКГБ-
гэй сэрэгуудэй ба органуудай 
офицерскэ составта бии бай
Ьан хубсаЬанай формонууд ба 
илгаа тэмдэгүүдынь урдынгаа 
янзаар байха.

3. Улаан Армиин офицерскэ сос
тавта ба генералнуудта, УЬан-Сэ
рэгэй Флодой адмиралнуудта эрхэ- 
нүүдые ба хүнгэлэлтанүудые ол
гохо тухай СССР-эй Правительст
вын гаргаЬан бухы шнидхэбэри- 
нүүд хадаа НКВД— НКГБ-гэй сэрэ-

тавта, генералнууд ба адмиралнууд-
та адли хусэтэйгеор хабаадаха юн 
гэжэ тогтоохо.

4. СССР-эй Дотоодын Хэрэгуудэй 
Арадай Комиссар ба Гүрэнэй 
Аюулгүйе Сахиха Арадай Комиссар 
болбол НКВД— НКГБ-гэй органуудай 
дээдэ начальствующа составта шэ- 
нээр аттестаци хэхэ болоно, тиихэ
дээ гурэнэй аюулгуйе1 сахиха ко- 
миссарнуудай тусхай нэрэзэргэ 
абаЬан хүнүүдтэ тэрээнтэй зохил- 
дохо генеральска нэрэзэргэ олгогдо- 
хо байЬыень хутэлбэри болгохо 
байна. НКВД— НКГБ-гэй худэлмэри- 
лэгшэдтэ генеральска нэрэзэргэнуү- 
дые олгохо тухай Тоггоолой проек- 
тые СССР-эй Арадай Комиссарнарай 
Соведэй баталамжада табиха.гүүд ба органуудай офицерскэ сое

СССР-зй Верховно Соведэй Президиумэй туруулэгшэ М. КАЛИНИН. 
СССР-зй Верховно Соведэй Презиеиумзй секретарь А. ГОРКИН.

Цосква, Кремль, 1945 оной июлиин 6.

СССР-эй Верховно Соведэй Президиумэй Указ
Советскэ Союзай Маршал гэһэн сэрэгэй нэрэзэргые Берия 

Лаврентий Павловичта олгохо тухай
Советскэ Союзай Маршал гэЬэн сэрэгэй нэрэзэргые Берия Лаврентий Павловичта олгохо.

СССР-зй Севнаркомой Хэрзгүүдые эрхилэгшэ Я. ЧАДАЕВ.
СССР-зй Верховно Соведэй Президиумэй секретарь А. ГОРНИН.

Москва, Кремль. '1945 ,оной июлиин 9.

Армиин Генерал гэһэн сэрэгэй нэрэзэргые Меркулов Всеволод
Николаевичта олгохо тухай

С С Р  С о ю з а й  А р а д а й  К о м и с с а р н а р а й  С о в е д э й  т о г т о о л
зидиумэй 1940 оной майн 7-ой I Меркулов Всеволод Николаевичта 
Указаар тоггоогдоЬон Армиин Гене- олгохо. 
рал гэжэ сэрэгэй . нэрэзэргые

ССР Союзай Арадай Комиссар нарай Соведэй түрүүлэгшэ И. СТАЛИН. 
СССР-ЭЙ Совнаркомой Хэрзгуудые эрхилэгшэ Я. ЧАДАЕВ,

Москва, Кремль. 1945 оной июлиин 9. _____________

БМ АССР-эй Верховно Соведэй Президиумэй Указ

' Олон х^гадтой  эхзнуудые ,,3хын Алдар * гзжз орденууд ба 
„Зхын медаль" гзжэ иедаяьнуудаар шагнаха тухай

ССР Союзай Арадай Комиссарна
рай Соведэй тогтоохонь:

СССР-эй Верховно Соведэй Пре-

Эсэгэ ороноо хамгаалгын Агууехэ 
дайнай илалта түгэлдэрө&р дүүрэхэ 
болоЬон Ьүүлшын үе байгаа Ьэн.

Украинец Федько, забайкалец 
Нимаев ба белорусе Галко гэгшэд 
манай тагнуулшадай бусаха хар
гыень хамгаалжа ябаЬаар пулемё- 
доор хоройлон буудаһан сахариг 
соо орошобод. Ьомонууд аадар шэи- 
геэр буужа, Федькогой хул хуха 
шэрбэжэ, Нимаевайнь зуун мүр 
нүхэлжэ гаршаба. , Галко хадаа 
Федькое ургэлжэ, Нимаевынь бу- 
тэн гараараа туһалалсан мулхижэ 
эхилбэд...

Дайн тухай туухэшэд бэшэхэдээ 
ехэ үйлэнүүдые абадаг занптглтал: 
батальон, полк ба дивизи тухай; 
пулемёт ДЗОТ-уудые урбуулжа ур- 
гэЬэ зумгаал болгодог батарейнууд 
ба танкын обороные сумэлэлгэ ту
хай; НП-һэө дайн байлдаанине удари- 
дагша командирнууд ба ехэ ехэ со- 
хилто тухай; тиигээд буу зэбеэгээ 
хаяжа дайсанай тэрьелдэг тухай; 
манайхинай дээрэнь ялардаг илал- 
тын наран тухай. Мүнөө ехэ уй- 
лэгуй дайнуудай уршагга^ нэгэн 
Ьуни байгаа. НараА аргагүи холо, 
арюунаар һанагдана. Энэ хооЬон 
харанхыда ухаан дарагдана. Да
хин нараяа харадаг Ьаа!..

Нюргаар энэ аймшагтай Ьунп- 
Ьөө шоргоолзод гуйлдэжэ эхилнэд.

Нюдэндэнь снарядаар урбуулагда- 
шаЬан дэлхэйн заахан заха, ху- 
харжа Ьангиилдашаһан һоог бур- 
гааһа, оёортоо уһагүй нухэнуудЬээ 
бэшэ юушье узэгдэнэхуй. Иигэжэ 
гасаалуулагдашаһан талаяа хам
гаалха уялгатайгаа ойлгожо. орол- 
дөжо ябанад.

Дайсан нюргаруунь буудаад Ьа- 
ланагуй. Дзэгуурнь Ьомон эшхэ- 
рэлдэнэ.

Удаан нухэ, Ьүбэ, Ьөөг соогуур 
урбалдаЬанайнгаа удаа, эдэ гаарха- 
тагша хоёрынь батальондоо ошожо, 
санитарые асара, тэрагүйдэ углоогп 
болтор эндэһээ гаража шадахагуЭ- 
бди гэжэ Галко гэгшзеэ эльгээбэд.

Тиигээд хоюулан шуЬаа адха- 
Ьандаа, ехээр хусэлЬэндоо эсэжэ 
Ьуларшоод, тэнхээгээ барагдажа 
Ьоог доро хэбтэбэд. Нухэрнай эрье- 
жэ ерэхэ гээшэ гу гэжэ бодонод. 
Галко гээшэнь дайлалдаанда тургэн 
аашатайгаараа Ьайшаагдадаппье 
Ьаа хүнгэн юумьте амараар бодо- 
дог сэхэ хонгор хун юм Ьэн.

Тиигэбэшье дайн соо хун тур- 
гэноор хубилдаг даа. Дайпай ну
хэр гээшэ аргагуй хундэтэй, унэ- 
тэй, тиимэ'Ьээн найдамтай байдаг.

Муноо иигэжэ Федько Нпмаев 
хоёр убшэеэ шанга барин хэбтэнэд. 
Нухэдэйнгоо дунда дахин орохо гэ- 
ЬэнЬээ бэшэ юумэ ухааень эзэлнэ- 
гуй. Тургэноор лэ бусажа ерэЬэй. 
Федько убшэеэ мартахын тула ню
таг тухайгаа хөөрэжэ эхилнэ.

Үргэн Днепрын уужам эрье та
ла, гэрэй оройгоор ЬанжашаЬан 
топольнутдай набша, наран сэсэг- 
тэй огородууд, дуута басагад ту
хай хэлэжэ xoopoofoo уе-уе убшэн- 
дяо барюулан таЬалдуулна. Зобо- 
лонһоон духань хүйтэн хүлһөвр 
хушагдана.

Нимаев оорынгоо нютаг, Забай
кальем тайга, тала нара Ьанан 
аниргүй шагнажа хэбтэнэ. Нүхэ- 
ройнгеө хөорөөгоө таЬалдуулхада 
инаг басаган тухайнь Ьут>ана... 
Тиигээд турэЬэн нютаг, Байгалай 
эрье, Сэлэнгын тала тухайда хоо- 
рэнэ.

Нэгэтэ зун пионерскэ лагерьта 
вожатаар байхадаа Люба гэжэ ба- 
сагантай танилсажа, хада уЬаар 
сэнгэдэгээ, һуүлдэнь дуралшаһа-

СССР-эй Верховно Соведэй Пре
зидиумэй 1914 оной августын 18-ай 
Указай үндэһоөр СССР-эй Верхов
но Соведэй Президиумэй үмэнэһчө 
шагнаха гэбэл:

Юһзн хүүгэдые түрзһэн ба 
хүмүүжүүлһзн зхэнүүдые 

«ЗХЫН АЛДАР» ГЗЖЭ 1-ДЗХИ

ЗЗРГЫН ОРДЕНООР

1. НЕРОДОВА Саломонида Ипа- 
тьевнае— Прибайкальска аймагай
«Путь Социализма» колхозой кол
хозница.

Найман хүүгздые түрэһэн ба 
хүмүүжүүлһзн зхэнүүдые

«ЗХЫН АЛДАР» ГЭЖЗ 2-ДОХИ 
ЗЭРГЫН ОРДЕНООР

1. БУРЦЕВА Татьяна Николаев-

нае— Бичурын аймагай «Искра
Ильича» колхозой колхозница.

2. ПАНЬКОВА Нина Ивановнае 
— Бучурын аймагай Ворошиловай 
нэрэмжэтэ колхозой колхозница.

3. Сафонова Анастасия Демидов- 
нае— Бичурын аймагай «Красный
I Боевик» колхозой колхозница.

'Ургэлжэлэлынь 2-дохи нюурта).

наа, амарха сагайгаа унгэрхэдэ 
нютагаа бусабашье, Любаяа ходо 
Ьанажа ябадагаа, бэшэг бэшэжэ 
нэгэ харюу абаад бэшэгэ! таЬал- 
дашаһаниие хөөрэнэ.

— ТэрэнЬээ хойшо абяа анир- 
гуй. Хаана юумэ ааб даа, баЬа 
нэгэ тээ нам тухай бодожошье ябаа 
лэм даа.

Муноошье хуртэр бэшэгынь ха- 
дагалжа ябадагаа, сүлөөтэй сагай 
гарахада бэшэгэйнь угэ буриие 
шалгажа хэды дахин уншадагаа, 
Любынгээ нюур хасарыень, нюдэ 
нидхыень Ьанадагаа...

— Хаана юумэ ааб даа, мүнөө 
Люба? Юу хэдат хаб, дайнай Ьуүл- 
дэ уулзахагуй гээшэ губдп?

— Иимэ юумэ тохёолдодог даа... 
— гээд Федько гэнтэ гартань аЬа- 
шана. Хунэй ябаха дуулдана. Гал
ко ерээ гу?... Дуугаралсана. Неме- 
ц у у д !...

Зуун тээЬээ тэнгэри туяаржа 
ЭХилбэшье, бурхэг харанхы зан- 
гаараал байна. һалхи Ьэбшээгуй. 
үхээриин янзатай... Дээрэнь ry j- 
бан фрипууд орожо ерэбэд. Обео- 
роогүй, хажуугарнь минэнуүдые та- 
бина...

— Хальт!— Нимаев автомадаа 
үргэв бодоно. Фрицүүд сошордожо 
мухарилдашана. Тэрьелхые хусэ- 
хэдэнь Федько хэбтэмгэшээ ҮРДИ- 
жэ очередь табина. Хоёрынь уна- 
ба. Гурбадахинь хашхаран арилша- 
ба. ХойноЬоонь бууданад— тудаа- 
гуй.

... Удангуй зургаан немецүүд 
хоргодоһоор ерэбэ. Тэнсэлгуй дайн 
эхилбэ. Нимаев ганса гартайгаа 
мартажа, Ьомонойнгоо дууһашахада 
авт«мадайнгаа хасараар сохилдожо 
эхилбэ. Федько буугаа орхижо 
бодохын аргагуй, хутагадаа аЬаба. 
Нэгэ дутэлжэ ерэгшые хэбтэмгэшээ 
гэдэЬэруунь хадхажа унагаана. 
Фрицууд амидыгаар абахые орол- 
доЬон хэбэртэй, аргагуй уЬэрсэл- 
дэнэд. Энэ носолдоон соогоо гурба- 
нпинь голоо таЬаржа унаба, гэнтэ 
пэгэнь муухайгаар хашхаржа ара 
тээшээ заана. Бэшэниинь эрьежэ, 
ухаагаа алдан ябууд дундаа эдэ 
хоёрой толгойруу автомадуудайнгаа 
очепечь табчн гуйлдэшэнэд.

Галко хоёр улаанармеецтэй хам
та бусажа ерэбэ. Фрицууд тэрьел
хые оролдобошье Ьомондонь хүсэг- 
дэжэ Ьуналдашанад.

Галко нүхэдтөө ерээ, теэд хожом- 
дошоо. Федько Нпмаев хоёрой тол- 
гойЬоо шуЬан Ьуршаганана.

Малгайгаа абажа дээрэнь зогсо- 
бод...

Үглөонпинь хуһан шугын заха- 
да хүдоөлүүлбэд. Хабарай хуЬан 
наранда ялалзана. Тойроод хуу шу- 
Ьаншье Ьаа зүрхэ айлганагүй,—  
энэ үнэн хэрэгэй түлөө адхарһан 
шуЬан! Хабарай удэр гашуудалай 
агаартайшье Ьаа илалтын хүсеөр 
амилна.

Эдэнэй юрын могилкануудые ха
барай туруушын сэсэгээр хушажа . 
гоёобод. Арюун агаарта, хабарай | 
аргагуй ундэр, юрын нюдэндэ ху- 
рэгдэшэгуй тэнгэриин хушалта до
ро эдэ хоёр омог, ЬаймЬархалгуй. 
унэншэ солдадуудай бэе хадагалаг- 
даба.

Иигэжэ Эхэ оронойнгоо эрхэ су- 
лоо, нэрэ турын тулоо упаг- 
шадта алдар соло! Усэгэлдэр 
эдэнпие обеордоттуй "байгаа Ьаа, 
мүнөө хүндэтэйгоор дээрэнь мал
гайгаа абанабди.

Эдэнэй Ьуулшын замые хабарай 
сэсэгээр, хабатай ехэ илалтып 
духаряагаар птэмэп ёЬолоебдп!...

Цыбикжап СУЛЬТИМОВ. 
Кенигсберг.

СССР-эй Верховно Соведэй Президиумэй

У К А З

Улаан А р н ки н  Л е н и н гр а д о м  А гаарай-сэрзгэй  
А кад еж и не  Улаан тугай орденоор ш агнаха тухай

нинтрадска Агаарай-сэрэгэй Акаде- 
миие Улаан Тугай орденоор шагяа- 
ха.

Дээдэ мэргэжэлтэй авиацио#но 
кадрнуудые Ьурган бэлдэхэ талаар 
гайхамшаг ехэ амжалтатай байЬа- 
найнь тулөө, Улаан Армиин Ле-

СССР-эй Верховно Соведэй Президиумэй туруулэгшэ
М. КАЛИНИН.

СССР-эй Верховно Соведэй Президиумэй секретарь
К. ГОРКИН.

1945 оной июлиин 9. 194й оной июлиин 9.
----------------- ---------------------------- j

Улаан Армиин Ленинградска Агаарай-сэрэгэй 
Академиин начальник инженерно-авиационно 

албанай генерал-майор ПОНОМАРЕВТО
Ленинградска Агаарай-сэрэгэй Академиие Улан Тугай орзе- 

ноор шагваһантайнь дашарамдуулан, тэрэ Академиин генеральска, 
офицерскэ, профессорско-һургагшанарай, мүн Ьурагшадай ба хүл- 
Ьөөр алба хэгшэдэй составые амаршалаад, дээдэ мэргэжэлтэй кадр
нуудые Ьурган бэлдэхэ ба ъвиационно эрдэм наукые хүгжеөха 
хэрэгтэ амжалта туйлахыетнай хүсэнэб.

Оборонын Арадай Комиссар 
Советскэ Союзай Генералиссимус И . Сталин.

СССР-эй Верховно Соведэй Президиумэй
У К А З

„ Красная  З в е з д а "  газеты е  Улаан Тугай  орденоор 
ш агнаха тухай

Улаан Армиин личнэ составые 
политическэ талаар , хүмүүжүүлхэ 
ба дайшалхы талаар мэргэжуулэн 
Ьургаха ябадалда ехэхэн ба урэтэй 
худэлмэри хэЬэнэй түлөө болон 
фашиствка Германиие хүсэд дүү-

СССР-зй Верховно Соведэй

СССР-эй Верховно Соведэй

Москва, Кремль.
1945 овой июлиин 9.

рэн бута сохихо хэрэгтэ улаанармее- 
цүүд, сержантнууд, офицернууд ба 
генералнуудые эдибхитэйгээр эл- 
сүүлһэнэй тулоо «Красная Звезда» 
газетые Улаан Тугай орденоор 
шагнаха.

Президиумэй туруулэгшэ
М. КАЛИНИН.

Президиумэй секретарь
А. ГОРКИН.

БУУ ЗЭБСЭГЭЙ АРАДАЙ КОМИССАРИАДАЙ 
М. И. КАЛИНИНАЙ НЭРЭМЖЭТЭ № 8 ЗАВОД

Заводой директор нухэр Ф Р А Т КИ Н Д А  
Главна инженер нухэр ТР И ТКО Д О  

ВКП(б)-гэй Ц К-гэй парторг нухэр М ЕЗЕНЦЕВТЭ 
Завкомой туруулэгш э нухэр ТАТЬЯНИНДА 

ВЛКСМ-эй ЦК-гэй комсорг нухэр Ш У В А Е В Т А
Улаан Армпда хэрэгтэй

гаргаЬан ажауйлэдбэриин ехэхэн 
рамдуулан тус заводые Эсэгэ 
зэргын орденоор шагнаЬан хадань, 
нерно-техническэ худэлмэрилэгшэд 
шалнаб.

Танай заводой конструкторнуудай 
мной хусэн тугэс зенитнэ
ташье, агаарташье амжалтатай

Таанарай эршэтэй шангаар хэЬэн 
ниие даража, дайн сэрэгые илалта 
ригто Улаан Армидаа айхабтар 

Улаан Армидаа хэрэгтэй
ажахыда хэрэгтэй тухеэрэлгэ
жуулан Ьайжаруулха ба бутээн 
туйлахыетнай хусэнэб.

артиллериие нилээд олоор бутээн
илалта туйлажа, энээнтэй даиа-
ороноо хамгаалгын дайнай 1-дэхи

тус заводой худэлмэришэд, инже- 
ба албахаагшад таанарые амар-

зохёон байгуулЬан Эсэгэ ороной- 
артиллери гээшэ дайсаниие газар: 
Ьайнаар хяа сохаЬон байна. 

ажал хадаа гитлеровскэ Герма-*.
тугэлдэраор дуургэхэдэнь шэн зо- 

ехэ туһалһан байна. 
артиллериие ба мун манай арадай 
зэмеэгуудые энээнЬээ хойшо нарп- 
гаргаха шэнэ шэнэ амжалтануудые

И. СТАЛИН.

Даниин Онсо Элшэн түлөөлэгшэ ба Бүрин 
эрхэтэ Министр господин Т. Дессинг гэгшэ 

СССР-эй Верховно Соведэй Президиумэй 
Түрүүлэгшэ М. И. Калининда этигэмжынгээ 

грамотые барюулба
Июлиин 10-да Кремль соо СССР- 

эй Верховно Соведэй Президиумэй 
Туруулэгшэ М. И. Калинин Да
ниин Онсо Элшэн түлоөлэгшэ ба 
Бурпн эрхэтэ Министр господин Т. 
Дессингтэй уулзажа, тэрэнь оерын- 
гво этпгэмжын грамотые барюулба.

Этигэмжын грамотые барюулган 
дээрэ СССР-эй Гадаадын Хэрэгуу
дэй Арадай Комиссарай 'Ъплогшо

С. А. Лозовский, СССР-эй НКИД-эй 
Протокольно таЬагые даагша Ф. Ф. 
Молочков, СССР-эй НКИД-эй 5-дахп 
Европейскэ таЬагые даагшын уял- 
га дүүргэгшэ М. С. Ветров байлса- 
бад.

Этигэмжын грамотые барюулЬа- 
най Ьуулээр М. И. Калинин бол
бол господин Т. Дессингтэй хөорэл- 
лэЬэн байна.

СССР-эй Верховно Соведэй Президиумэй

У К А З
Буу зэбеэгэй Арадай Ком и ссари ад ай  М. И. Калининай 
н эр эм ж этэ  № 8  а р ш л е р и й с н э  заводы е Э т  оронсо 

хам гаал гы н  дайнай 1-дзхи з з р гы к  орденоор 
ш агнаха тухай

Улаан Армиие артиллерийскэ буу 
зэбеэгээр хангаха тушаа Гурэнэй 
Оборонын Комитедэй даалгабари- 
нуудые амжалтатайгаар дүургэһэ- 
нэй түлоо буу зэбеэгэй Арадай

Комиссариадай М. И. Калининай 
нэрэмжэтэ № 8 артиллерийскэ 
заводые Зсзгз ороноо хамгаалгын 
дайнай 1-дэхи зэргын орденоор 
шагнаха.

СССР-эй Верховно Соведэй Президиумэй туруулэгшэ
М. КАЛИНИН. 

СССР-эй Верховно Соведэй Президиумэй секоетарь
А. ГОРКИН.

Москва, Кремль.
1945 оной июлиин 9.

Шүүбэрпин хоёр тираж
Июлиин 10-да Москвада Сою- 

зуудай Байшанай Октябрьска зал 
соо Хоёрдохи Табан жэлэй (дүрбэ- 
дэхи гаргалга) УрьЬаламжын ба 
ССР Союзай Обороные бухэжуулгын 
УрьЬаламжын шуубэритэ хоёр ти
раж болоо.

Хоёвюхн Табан жэлэй УрьЬалам

жын тираж соо 293.420.000 ту
хэригэй 1.800.000 шүүбэринүүд 
наадагдаа.

ССР Союзай Оборонын бухэ
жуулгын УрьЬаламжын тираж соо 
72.588.000 тухэригэй 442.550

шуубэринүүд наадагдаба.
ГТАССҮ.



БМАССР-эй Верховно Соведэй Президиумэй

У К А З

О м ш  х в д д т з й  эхэнуудые „З хы н  А л д а о " гэ ж э  
орденууд ба „З хы н  м е д а л ь ”  гэ ж э  м едал ьнуудаар  

ш агнаха тухай
(УргэиБГди. Эхвнаинь 1-|зхи 

нюурта).

4. ГНЕУШЕВА Евдокия Иванов- 
ffae— Бичурын аймагай Бичура
тосхоной гэрэй эзэн эхэнэр.

Долсон хуугэдые турзһэн ба 
'Хумүужуулһзн эхэнуудые

«ЗХЫН АЛДАР» ГЭЖЭ 3-ДАХИ 

ЗЭРГЫН ОРДЕНООР

1. АНТОНОВА Ирина Филимонов
нае— Улан-Удэ городой Пригододнэ 
районой гэрэй эзэн эхэнэр.

2. АНЦИФИРОВА София Алексе- 
ечнае— Улан-Удэ станциин Депо-
r i  бухгалтер.

3. ГАБАИДУЛПНА Бибиасмые—  
Утан-Удэ городой Железнодорожно 
районой гэрэй эзэн эхэнэр.

4. ОКРУГПНА Анастасия Алек-
певнае— Улан-Удэ городой Приго- 
!р!днэ районой сенобазын худэлмэ- 
Глшэн.

5. СВИРИДОВА Мария Васильев-
г-8— Улан-Удэ городой Заводской 
Р1Й0Н0Й гэрэй эзэн эхэнэр.

6. ЧИСТЯКОВА Ефимия Федо- 
р.овнае— Улан-Удэ городой Железно- 
дорожно районой гэрэй эзэн эхэнэр.

7. ЯХОМОВА Мария Федоровнае 
— Улан-Удэ городой Нригороднэ 
районой гэрэй эзэн эхэнэр.

Зургаан хуугэдые (турзһэн ,ба 
хүмүүжүүлһэн эхэнуудые

«ЗХЫН МЕДАЛЬ» ГЭЖЭ 1-ДЗХИ 
ЗЭРГЫН МЕДАЛЯАР

1. БАИМЕНОВА Еамазае— Улан-
Удэ городой Железнодорожно райо
ной гэрөй эзэн эхэнэр.

2. БАГУЛОВА Афанасья Иванов
нае— Бичурын аймагай Ворошило
ва! нэрэмжэтэ колхозой колхозни
ца.

3. КОВАЛЕВА Любовь Григорьев
нам— Улан-Удэ городой Заводской 
районой гэрэй эзэн эхэнэр.

4. «КУЗЬМИНА Наталья Марты- 
новнае— Улатг-Удэ городой Завод
ской районой гэрэй эзэн эхэнэр.

5. ЛЕОНОВА Неонила Петровнае—  
Улан-Удэ городой Железнодорожно 
районой ПВЗ-гэй ОРС-ын худэлмэ- 
ришэн.

6. НИКИТИНА Елена Моисеев-
нае— Улан-Удэ городой Городской 
районой БМАССР-эй СС_!-гэй дэр- 
гэдэхи хозуправлениин худэлмэри- 
пгон.

7. ОВИЧ Клавдия Михайловнае—  
Улан-Удэ городой Заводской райо
ной Мехтехникумэй хүдэлмэришэн.

8. ПЕТРОВА Лукерья Иванов
нае— Бичурын аймагай «Красное 
Знамя» колхозой колхозница.

9. ПАВЛОВА Фитинья Потапов- 
нае— Бичурын аймагай «Сталин
ский Путь» колхозой колхозница.

Авангардынхидай уряалда харюу
«— ада— — — —— г» rx ii ib—w iib i i 1>ИД— ди— шь-л

Убһэ удэр нунигуй хуряаха!
Бүхэреспубликан- ч Ү бҺ энД Ө Ө  ЖЭГДЭрЭН ОрОНХОЙ

■ХИЛЫН СААНА•

10. ФЕДОРЕЦ Парасковья Фе
доровнае— Улан-Удэ городой Завод
ской районой № 9 столовый хү- 
дэлмэришэн.

11. ШУХОВА Анна Михайловнае 
— Улан-Удэ городой Заводской 
районой  гэрэй  эзэн  эхэ н э р .

Табан хуугэдые турэһэн ба 
хүмүушуулһэн эхэнуудые 

«ЗХЫН МЕДАЛЬ» ГЭЖЭ 2-Д0ХИ 

ЗЭРГЫН МЕДАЛЯАР

1. АФАНАСЬЕВА Арина Панкра- 
товнае— Бичурын аймагай «Без
божник» колхозой колхозница.

2. АФАНАСЬЕВА Харитинья Ни- 
китьевнае— Бичурын аймагай 
«Красная Заря» колхозой колхоз
ница.

3. ВИЛЮЖАНИНА Анастасия 
Андреевнае— Улан-Удэ городой Го
родской районой гэрэй эзэн эхэ
нэр.

4. ВОЛОШИНА Анастасия Пет
ровнае— Улан-Удэ городой Желез
нодорожно районой гэрэй эзэн 
эхэнэр.

5. ГРИГОРЬЕВА Лидия Никифо- 
ровнае— Бичурын аймагай Бичура 
тосхоной гэрэй эзэн эхэнэр.

6. ГЕРАСИМОВА Елена Гаври-
ловнае— Улан-Удэ городой Завод
ской районой гэрэй эзэн эхэнэр.

7. ДЕНИСОВА Евдокия Иванов
нае— Улан-Удэ городой Заводской 
районой гэрэй эзэн эхэнэр.

8. ЗАЙЦЕВА Анна Евдокимовнае 
— Улан-Удэ городой Железнодорож
но районой гэрэй эзэн эхэнэр.

х  9. ИВАНОВА Екатерина Егоров-
нае— Бичурын аймагай «Пскра
Ильича» колхозой колхозница.

10. КУПРИЯНОВА Варвара Те- 
рентьевнае— Бичурын аймагай 
«Безбожник» колхозой колхозница.

11. КАУРОВА Акулина Филин- 
повнае— Бичурын аймагай Вороши- 
ловай нэрэмжэтэ колхозой колхоз
ница.

12. КРУГЛОВА Агафья Плато- 
новнае— Улан-Удэ городой Завод
ской районой Ms 23 Ьургуулиин 
худэлмэришэн.'

13. КРИВОШАПКО София Про- 
копьевнае— Улан-Удэ городой За
водской районой гэрэй эзэн эхэ- 
нэц.

14. КУЗУБАЕВА Нуржиман—  
Улан-Удэ городой Заводской райо
ной гэрэй эзэи эхэнэр.

15. ЛИТВИНЦЕВА Варвара/Пав- 
ловнае— Бичурын аймагай Ворошп- 
ловай нэрэмжэтэ колхозой колхоз
ница.

ска мүрысөөндэ 
оролсобо

«Авангардынхидай» патриоти- 
ческа уусхэлээр дэлгэржэ байЬан 
бухэреспубликанска социалистичес
кэ мурысөөндэ Закаменай колхо
зууд олоороо оролсожо байна. Тэ
дэнэр убһэхуряалгые эрхим болзор- 
нуудта Ьайн шанартайгаар унгэр
гэхэ шухала хэмжээнуудые хараал- 
Ьан социалистическэ уялгануудые 
абана.

Сагаан-Мориной сомоной Стали
най нэрэмжэтэ, «Утаата Далахай», 
«Май 1», Молотовой, Кагановичын 
нэрэмжэтэ колхозууд убЬэ сабша- 
ха, силос дараха, набшаЬата тэ- 
жээлнуудые бэлэдхэхэ ’ худэлмэри- 
яуудые нэгэн доро эршэмтэйгээр 
ябуулжа байха юм. Аймагай колхо
зуудай олонхидынь убЬэхуряалгада 
Ьайн бэлэдхэл хэЬэн байна. Үбһэ 
хуряалгын машина зэмеэг гэхэ мэ
тын бухы хэрэгсэлнууд хаһа бол
зор соогоо Ьайн шанаргайгаар бэ- 
лэдхэгдээ. Бүхы колхозууд убЬэху- 
ряаха ба силос дараха) худэлмэри- 
НТУ1ДТЭ хабаадаха колхознигуудай 
хусые зүбеөр хубаарилЬан байна.

Үбһэндэ! унинһөо хойшо Ьайнаар 
бэлэдхэЬэн эдэ туруу колхозууд 
«Авангардынхидай» уусхэлээр бу
хэреспубликанска социалистическэ 
мурысоондэ оролсоод байхадаа аба
Ьан уялгануудаа заатагуй дуургэ
жэ. хэлэЬэн ү?эдөө яүсэд хурэхын 
тулоо эрид шангаар тэмсэнэд.

0. ГРИГОРЬЕВА.

Германиин эзэмдэгдэЬэн советскэ зоонодэ . 
советскэ сэрэгэй захиргаанай 

начальнигуудые томилолго
БЕРЛИН, июлиин 10. (ТАСС), генерал-полковник Кузнецов, тэрээ

ТАРБАГАТАИ. (Телефоноор абта- магай «Аванград» гэжэ худоо ажа- j Германидахи советскэ сэрэгэй за-

(Үргэлжэлэлынь хожом гараха).

Э м хитэйгээр
ажаллана

ИВОЛГА. (Телефоноор абтаба). 
Адуу малдаа садхалан тэжээл бэ- 
лэдхэхые уряалһан «Авангардын
хидай» патриотическа уусхэл ха
луунаар угтаЬан аймагай бухы 
колхозууд убЬэхуряалгада эмхитэй
гээр ороЬон байна.

ба). Аймагай колхозууд убЬэху
ряалгада жэгдэрэн орожо байна. 
Сабшала* дээрэ унихэн гаража 
туүбэрилэн сабшаһан колхозууд 
олон бухалтай болонхой.

«Победитель» колхоз тарилгаяа
дүургэһэнһээ хойшо убЬэ хуряал- 
гада бэлэдхэжэ эхилээ Ьэн. Тэрэ
нэй ашаар тус артелиин членууд 
үбһэндөө эмхитэйгээр орожо, Ьурэг 
малдаа садхалан тэжээл бэлэдхэ- 
хын тулоо удэр Ьунигуй тэмсэжэ 
байха юм. Үбһэндэ гараЬан 40 
гар хажууршад туруушын удэр- 
нуудЬээ хойшо ундэр бутээсэ ба 
эмхитэй ажалай ульгэр жэшээ ха- 
руулна. Бага-Куналейн сельсоведэй
Молотовой нэрэмжэтэ колхоз убЬэ
хуряалгада аймаг соогоо турүүлэн 
ороЬон юм. Тиин, туруушын хэдэн 
удэрнууд соо хорин гар хажууршад 
ба косилкашад ургасатай сабшалан 
туубэрилэн хуряажа нилээдгуй
олон гектар сабшаба.

Июлиин 8— 9-эй удэрнуудтэ
Надеенскэ сельсоведэй «Искра»,
Куйтунска сельсоведэй Ворошило-
вай, Жиримск» сельсоведэй Кали
нинай нэрэмжэтэ колхозууд убЬэ
хуряалгада жэгдэрэн оробо.

Үбһэхуряалгые саг болзор соонь 
гээлтэгуйгоор хуряахын тулоо рес
публикын бухы эрэгтэй эмэгтэй 
колхознигуудые социалистическэ 
мурысөөндэ уряалһан Иволгын ай-

лай артелиин членуудэй хандалгые | хиргаанай главноначальствуюши
Тарбгатайн бухы колхозууд зубшэн 
хзлеэжэ Ьайшаагаа. Тиин, аймагай 
бухы колхоз, бригада, звенонууд 
убЬэхуряалгые тургэн ба эмхитэй
гээр үнгэргэхэ хамаг бухы хэмжээ
нуудые хараалЬан уялгануудые 
абажа. социалистическэ мурысоондэ 
эршэмтэйгээр оролсобоА

«Авангард», «Гигант» ба бусад
колхозуудаар болоЬон суглаануудта 
хабаадагшад «Авангардынхидай» 
патриотическа уусхэлые халуунаар 
дэмжэжэ, бухэреспубликанска со- 
циалистическэ мурысоондэ бултадаа 
оролсоЬон байна. Эдэ колхозуудай 
убЬэхуряалгада ябаха бухы чле
нууд удэр буриингоо нормонуудые 
заатагуй дуургэхэЬээ * гадна, улуу
лэн дуургэхэбди гэжэ «эдуулбэд.

Үбһэхуряалга хурдан темптэй- 
гээр ябуулжа байЬан Тарбагатайн 
туруу колхозууд силос дараха, 
набшаЬата ба бусад тэжээлнуудые 
бэлэдхэхэ-худэлмэри бишиихашье 
таЬалдуулнагуй. Силос дараха ба 
бусад тэжээлнуудые бэлэдхэхэ ху
дэлмэридэ ехэнхидээ малажалай 
фермынхид хабаадалсана. Эдэнэр 
урда жэлнуудтэ убЬэ тэжээлээр ду- 
тадаг ябадалЬаа Ьургаал абажа. 
муноо яабашье элбэг тэжээл бэлэд- 
хэхын тулоо хамаг хабаяа гарган- 
хай.

И. ФЁДОРОВ.

Германидахи советскэ эзэмдэлгын 
сэрэгуудэй главнокомандалагша Со
ветскэ Союзай Маршал Г. К. Жу
ков июлиин 9-дэ приказ гаргажа, 
тэрээн соогоо провинцинуудые ху- 
тэлбэрплхэ ба еорын захиргаанай 
нютагай органуудай худэлмэриие 
хинажа байхын тулада провинци- 
нуудай ба нэгэдэмэл газарнуудай 
советскэ сэрэгэй захиргаанай ,на- 
чальнигуудай болон гражданска 
хэрэгууд тушаа тэдэнэй орлогшоно- 
рой тушаалнууд бии болгогдобо гэ
жэ хэлэнэ.

Генерал-полковник Федюнинский 
энэ приказаар Мекленбург провпв- 
ппин советскэ сэрэгэй захиргаанай 
начальнигаар томилогдобо, энэ про- 
винциин хилэ соо Помераниин баруун 
хуби Штеттин городгуйгоер оруу- 
лагдаЬан байха юм. Гражданска 
хэрэгууд тушаа тэрэнэй орлогшоор 
генерал-майор Скосырев томилогдоо.

Бронетанкова сэрэгуудэй маршал 
Богданов Бранденбург провинциин 
советскэ сэрэгэй захиргаанай на
чальнигаар томилогдобо, энэ про
винциин хилэ соо Франкфурт окру
гой зарим хуби Коттбус городтой- 
гоор орохо юм. Гражданска хэрэ
гууд тушаа тэрэнэй орлогшоор ге
нерал-майор Шаров томилогдоо.

Саксония провинципн советскэ 
сэрэгэй захиргаанай начальнигаар тус приказ соо хэлэгдэнэ.

Тарилгын хойноһоо та а та й  зохидоор 
харууҺална

ХЭЖЭНГЭ. (Телефоноор абтаба).
Түруу колхозууд тарилга хэЬээрээ 
ЬанаагаГ амаржангуй тэрэнэй хой
ноЬоо оролдосотой Ьайн харууЬалга 
хэжэ, ундэр баян ургасын тулоо 
эмхитэйгээр оролсонхой. «Ударник» 
колхоздо энэ худэлмэрп бурп Ьай-

Үбһэнэй бухы худэлмэриие ам- наар ябуулагдана. Таряанажалай
жалтатайгаа^, үнгэргэхые уряалһан 
«Авангард» артелиинхид убЬэху- 
ряалгаар аймаг соогоо туруулэнхэй. 
Энэ артелиинхид убЬэхуряалгада рю- 
липн 1-дэ эхилжэ, олохон гектар 
сабшаад бухаллаба. Тэрэшэлэн Са
янтын, Гйльбирын, Каленовско сом- 
сельсоведуудэй колхозууд убЬэху
ряалгые урда жэлнуудэйнхиЬээ ам
жалтатайгаар унгэргэжэ байна.

Гильбирын сомоной Ленинэй, Ки
ровэй нэрэмжэтэ колхозуудай чле
нууд сабшалан дээрэ гараЬанЬаа 
хойшо уйлэдбэриин ундэр бутээсэ- 
нуудые туйланад.

Н. ЧУЛКОВА, 
АЗО-гэй главна зоотехник.

бригадаиуудай дэргэдэ тарилгын 
буртаг убЬэ туухэ тусгаар звено
нууд эыхидхэгдэЬэн байна. Буртаг 
үбһэ туухэ худэлмэридэ ябадаг

колхознигуудай олонхидынь эхэ- 
нэрнууд ба убгэд хугшэд, хуугэд 
юм. Тиин, эдэнэр бултадаа ооЬэд 
хоорондоо мурысоод, удэрэйнгоо 
кгрмонуудые . 120— 150 процент
хуртэр дуургэдэг байна.

Ьаяхан эдЗ" звенонууд орооЬото 
культурануудай тарилгын буртаг 
убЬэнэй хоердохи туубэрипе , эхи
лээ. Туруушын ээлжээндэ урЬэнэй 
участогуудай тарилгын буртаг уб- 
һэн сэбэрлэгдэнэ.

Буртаг үбһэнэй нэгэдэхи түүлгые 
дүүргэбэ

Үндэр ургаса хуряахын тулоо 
тэмсэжэ байЬан Зэдын туруу кол
хозууд тарилгын хойноЬоо оролдо
сотой харууЬа хэжэ байна. Тиин, 
туруу колхозууд ороо(Ьото культу
рануудай буртаг .убЬэнэй нэгэдэхи 
туулгые дуургэбэ. Эдээнэй тоодо 
Кагановичын, Буденнын нэрэмжэтэ 
колхозууд оролсомоор байна. Дээ

рэхи колхозуудай тарилгын буртаг 
убЬэнэй түүлгэдэ 80 шахуу хун 
хабаадалсадаг юм. Муноо эдэнэр 
буртаг үбһэнэй хоердохи туулгэдэ 
оробо. Тарилгын хойноЬоо харуу- 
Ьалха худэлмэриие колхозой агро- 
технигууд Норбоева ба Вершинина 
гэгшэд хутэлбэрилдэг юм.

Н. «УДУНСКАЯ.

нэй нэгэдэхи орлогшоор— генерал- 
лейтенант Перхорович ба граждан
ска хэрэгууд. тушаа орлогшоор—  
генерал-майор Котиков томилогдоо. 
Тус провинциин хилэ соо Ангаль- 
тын нэгэдэмэл газар оруулагдайан 
байха юм.

Генерал-полковник Чуйков— Тю
рингия гэжэ нэгэдэмэл газарай со 
ветскэ сэрэгэй захиргаанай началь 
нпгаар, гражданска хэрэгууд ту 
шаа тэрэнэй орлогшоор генерал 
майор Колесниченко томилогдобо

Генерал-полковник Катуков Сак 
сония гэжэ нэгэдэмэл газарай со 
ветскэ сэрэгэй захиргаанай на 
чальнигаар томилогдоо. энээнэй 
хилэ соо Силезия провинциин 
Лигниц округой баруун хуби оруу- 
лагдаЬан байха юм. Гражданска 
хэрэгууд тушаа тэрээнэй орлогшоор 
генерал-майор Дубровский томилог
доо.

«Провинпинууд ба нэгэдэмэл 
газарнуудай советскэ сэрэгэй захир
гаанай начальнигууд болбол минии 
баталһан провинциальна захиргаа- 
нуудай президентнүудтөй холбоо 
байгуулжа, танда угтэЬэн 
заабаринуудай ёЬоор, ' провиипи- 
нуудта зохистой ажаоайдалые эм
хидхэхэ хэрэгтэ дары орохо ёЬотой. 
Саксония провинципн ба Тюрин
гия гэжэ нэгэдэмэл газарай презп- 
дентнууд ба вице-президентиууд 
Ьуулдэ баталагдаха байна»,— гэжэ

К . Е. Ворошилов Будапештда 
бусажа ерэбэ

БУДАПЕШТ, июлиин 10. (ТАСС). 
Венгридэ байгаа Союзна контрольно 
комиссиин туруулэгшэ Советскэ

Союзай Маршал К. Е. Ворошилов 
муноо углоогуур Будапештда буса
жа ерээ.

НОМГОН ДДЛАЙ ДЭЭРЭХИ ДАНН
ЛОНДОН, июлиин 9. (ТАСС). 

Рейтер агентствын дамжуулЬанай 
ёЬобр, Номгон далайн баруун-урда 
зугтэ байгаа союзнигуудай зэбеэгтэ 
хусэнуудэй нэгэдэмэл командова
ниин штаб болбол Кюсю гэжа ара
лай урда талада ба Формоза! гэжэ 
аралда американска авиаци доб- 
толбо гэжэ мэдээсэнэ. Мун тэрэшэ
лэн американска авиаци хадаа 
Кантон шадар сэрэгэй буу зэбеэ- 
гуудэй бии байЬан газарые болон 
Пелебес ба Ява гэжэ аралнууд дээ- 
рэхп японско байра барилгануудые 
бомбодоЬон байгаа.

Борнео гэжэ арал дээрэ австра- 
лийска сэрэгууд БаликпапанЬаа

хойгуур ба зуун-хойгуур добтолго 
хэЬэн зандаа. Бруней гэдэг булан- 
гай оршоцдо австралийска сэрэгууд 
3 миль урагшаа дабшажа, Меабат- 
кут гэжэ газарта хурэбэ.

НЬЮ-ЙОРК, июлиин 9. (ТАСС). 
Ассошиэйтед Пресс агентствын дам- 
жуулхань хадаа, Иводзима гэжэ 
арал дээрэ базатай байЬан амерп- 
канска истребптельнэ авиациин са
молёдууд Токиогой аэродромуудта 
добтолбо гэнэ. Тэндэ 33 японско 
самолёт угы хэгдэЬэн ба 7 самолёт 
гэмтээгдэЬэн байна, утлое 5 само
лёт угы хэгдэЬэн байха бэзэ гэжэ 
багсаагдана. Американска авиаци 
долоон самолёдоо гээЬэн байгаа.

СССР-тз НЕМЕИҮҮДЗЙ Т0Н0Ж0 АБААШАҺАН ЭДЛЭЛНҮҮДЫЕ
КАИРТА ХУДАЛДАНА

ЛОНДОН, июлиин 10. (ТАСС).

Физкультурна ба спортивна худэлмзриие ургэдхзв
Большевигуудэй парти, советскэ 

правительство хадаа советскэ за
луушуулай физическэ хүмүүжэлэй 
хэрэгтэ айхабтар ехэ анхарал саг 
ургэлжэ табижа байЬан ба таби- 
жашье байна гээшэ. Партиин 
вождьнор— Ленин ба Сталин хадаа 
Эсэгэ орондоо ажал хэхэ ба хам- 
гаалхын тулада хэрэгтэй бухы ша
нар шадабаринуудтайгаар советскэ 
хунуудые Ьургаха хэрэгтэй гэжэ 
нэгэнтэ бэшэ зааЬан байха юм.

Эдэ заабаринуудые дахажа, ма
най орон доторхи партийна, совет
скэ, комсомольско ба профсоюзна 
организапинууд болбол физкульту
ра ба спортын хэрэгтэ ургэн нии- 
тэ ажалшадые хабаадуулхын хой
ноЬоо ходо оролдожо байгаа. Физ
культура хадаа манай залуушуу- 
тай манта Ьонирхолтой ба дуратай 
хэрэг болобо.

Эсэгэ ороноо хамгаалгын агуу
ехэ дайн хадаа ажалша ниитын 
сэрэгэй физическэ бэлэдхэлэй тон 
ехэ удхашанартай байЬаниие гэр- 
шэлбэ. Советскэ залуушуул пат- 
рнотическа уялгаяа дуургэжэ, 
чнрынгоо физическэ ба дайшалхы 
(1 >лэдхэлые улам бури нарижуулжа 
байна. Улаан Арми болбол буу 
•эбеэг эдлэжэ шадаха 'бэлэдхэлтэй 
шударгуу хунуудые фязкультурни- 
гуудай дундаЬаа абажа байЬан юм.

Агууехэ дайн сэрэг илалтатай- 
гаар дуурэбэ. Советскэ арад хадаа 
амгалан тайбан ажалдаа бусажа 
ерээ. Комсомольско-физкультурна 
организацинуудай зорилго хадаа 
залуушуулай -- дунда физическэ 
культурын ба спортын худэлмэриие 
ургэн далайсатайгаар дэлгэруулхэ, 
т, дэнипе спортивна секцинууд ба 
кпмандануудай занятида хабаа- 
дуулха ябадал болоно.

Энэ жэлдэ манай республикын 
комсомольско ба физкультурна op-

м. ГАСЬКОВ— ВЛКСМ-эй обкомой 
сэрэгэй худэлмэриие эрхилхз 
секретарь.

ганизацинууд физическэ хумуужэ- 
лэй хэрэгтэ шухала анхаралаа та- 
бидаг боложо байна. Үргэн ниитын 
спортивна мурысөөнүүд хэгдэдэг 
болоо. Тэрээндэ унгэроошэ жэлнуу- 
дэйхиЬээ Ьураггуй олон хунууд ха
баадалсана.

Спортивна зунай сезон эхилхэ- 
•Ьээ хойшо манай эндэ городской 
ба республиканска 10 мурысоо- 
нууд хэгдээ. Тэрэнэй олонхинь 
түруүшынхез болоһон байха юм.

Жэшээлхэдэ, граната шэдэгшэдэй 
республиканска мүрысөөн туруу- 
шынхеэ хэгдэбэ. Тэрээндэ 107 
спортивна коллективуудэй тулоо- 
лэгшэд— 3.000-Ьаа улуутэй ху
нууд хабаадалсаа. Майн 1 ба 2-ой 
удэрнуудтэ Улан-Удэ городто, тэ
рэшэлэн хэдэ хэдэн аймагуудта 
эстафетанууд хэгдээ. Тэрээндэ 68 
спортивна команданууд хабаадалса- 
Ьан байха юм.

Нёдондо жэлэйхиЬээ Ьураггуй 
Ьайнаар профсоюзно-комсомольско 
кроссшье унгэрбэ. Хэрбзө 1944 оной 
зунай кроссто 15.000 шахуу ху
нууд хабаададсаЬан байгаа Ьаа, 
энэ жэлэй майн 13-Ьаа 27 хуртэр 
болоЬон кроссто 25.000-iaa улуу
тэй комсомолецууд ба залуушуул 
ябалсаа. Тэрэшэлэн хунгэн атлети- 
кын городской спартакиада, Ьур- 
гуулинууд ба ажалай резервнуу- 
дэй училищануудай, пионерскэ ла- 
герьнуудай спартакиада болон бусад 
олон ейортивна ниитын хэмжээ- 
ябуулганууд эмхитэйгээр унгэрбэ. 
Тэрэшэлэн футболой ба волейболой 
матчинууд эмхитэйгээр унгэргэгдэ- 
дэг болоо. Эдэ бухы хадаа' Физ
культура ба спортын хэрэг тээшэ

манай залуушуулай Ьонирхэжо 
оролсодог болоЬон ябадалые гэршэл- 
нэ гээшэ.

Физкультура ба спортын хэрэ
гые хаана Ьайнаар эмхидхэнэб, 
комсомольско ба физкультурна 
эдибхитэдые ургэнөор хаана хабаа- 
дуулнаб, тэндэ физкультура ба 
спортын нааданууд саг ургэлжэ 
хэгдэжэ байдаг.

Заиграйн аймагай комсомольско 
ба физкультурна организацинууд 
спортивна ниитын худэлмэри дэл
гэруулхэ талаар муу бэшэ урэ дун 
олоо. Энэ жэлдэ спортивна 6 хэм- 
жэа-ябуулганууд хэгдэжэ, тэрэйн- 
дэнь 2.835 хунууд хабаадалсаа. 
Аймаг соонь 32 физкультурна 
коллективууд (тэрэнэй 17-нь кол
хозно) хүдэлмэрилжэ байна. Элдэб 
янзын секцинууд ба командануудта 
463 хун, тэрэнзй 374-ниинь кол
хознигууд бэеын бэлэдхэл хэжэ 
байна.

Спортивна зунай сезон эхилхэ- 
һээ хойшо энэ аймаг соо хунгэн 
атлетикын 20 секцинууд, волейбо
лой 20 ‘ секци ба команданууд бай- 
гуулагдаа, 30 спортсменууд гар
байлдаа хэжэ, 30 хунууд буудал- 
гын Ьургуули хэжэ байна. Заиг
райн аймагай комсомольско органи
зацинууд физкультурна Ьуралсал- 
да хэрэгтэй болохо хэрэгсэлнууд 
тухай ехэхэн оролдолго гаргана.
Энэ аймагай комсомолецууд шэнэ 
жэлЬээ хойшо дурбэн спортивна
талмайнуудые, шведскэ гурбан ха- 
нануудые, волейболой зургаан тал
майнуудые, футболой хоёр поли- 
нуудые тухеэрэжэ, спортивна шу
хала хэрэгсэлнуудые бэлдээ.

Тунхэнэй. Кабанскын айма
гуудта. Бабушкин городто’ * ургэн 
ниитын Физкультурна худэлмэри 
мун лэ Ьайжараа. Улан-Удэ горо
дой комсомольско организацинууд

ехээр табидаг боложо байна. Эндэ 
спортивна талмай болон хэрэгсэл- 
нуудые тухеэрэхэ талаар, спортив
на коллективууд ба Ьайн дуранай 
обществонуудые I эмхидхэлэй та
лаар бухэжуулхын тула нилээд 
юумэ хэгдээ.

Гэбэшье республикын олохон 
клмсомольско ба физкультурна ор- 
ганизацинууд залуушуулай физи
ческэ хумуужэл тухай шухала 
анхаралаа табинагуй. физкультур
на ба спортивна худэлмэриие ур- 
гэновр дэлгэруулхэ тухай ВЛКСМ- 
эй -ЦК-гэй XIII пленумэй эрилтэ
нуудые дуургэнэгуй. Илангаяа ху- 
доогэй хубууд басагадай дунда физ
культурна худэлмэри хангалтагуй- 
геор табнгданхай. Залуу уетэниие 
физкультура ба спортын хэрэгтэ 
олоорынь хабаадуулжа уте о ша
даагуй байЬан ябадал хадаа ком
сомольско организацинуудай гол 
дутагдалынь болоно.

Энэ талаар Кударын аймаг 
жэшээ боложо угэнэ. Тэрэ аймаг 
соо нэгэшье колхозно физкультур
на коллектив угы, нэгэшье спор
тивна команда угы байха юм. Рес
публика соо хэгдэдэг али нэгэн 
спортивна мурысеен энэ аймаг 
соо саг ургэлжэ таЬалдажа бай
даг. ВЛКСМ-эй айком хадаа физ
культурна худэлмэриие унагаажар- 
хёод, тэрэниие Ьэргээхэ тухай огто 
ямаршье хэмжээ абанагуй. Залуу
шуулай физическэ хумуужэл эй хэ
рэгые мун лэ Баргажанай, Сэлэн
гын, Мухар-Шэбэрэй аймагуудай, 
Улан-Удэ городой хэдэ хэдэн пред- 
прияти ба эмхи зургаануудай ком
сомольско организацинууд тоодог- 
гуй байһан зандаа.

Комсомольско организацинууд ха
даа спортивна ниитын худэлмэриин 
иимэ муугаар дэлгэржэ байЬан яба
далые саашадаа тэсэхэ еһогүй.

Физкультурна Бухэсоюзна удэп 
ойртожо байна. Энэ туухэтэ удэр

баяртайгаар, культурна, физическэ 
хатуужалтай болоЬон манай залуу
шуул хадаа фашизмын харшан ха
ра хүсые диилэЬэн ябадалайнь удэр 
болон тэмдэглэгдэхэ байна. Энэ 
удэр манай советскэ залуушуул 
хадаа шанга хусэтэй ба шуран 
байЬанаа, эрэлхэг зоримгой байЬа- 
наа Эсэгэ оронойнгоо умэнэ, агуу
ехэ багша Сталинай умэнэ харуул- 
ха байна.

Республикын комсомольско ба 
физкультурна организацинуудай зо
рилго юу болоноб гэхэдэ— физ
культурна ба спортивна худэлмэ
риин ниитын ургалтые туй л ах а, 
Физкультурнигай Бухэсоюзна Үдэр- 
тэ Ьайнаар бэлэдхэхэ ябадал боло
но.

Физкультура ба спортын Ьур- 
гуулида ургэн ниитэ залуушуулые 
хабаадуулха талаар, БГТО ба ГТО- 
гой значегуудай нормо бариха та
лаар нилээд ехэ худэлмэри хэгдэхэ 
ёЬотой. Комсомолецууд хадаа энэ 
хэрэгэй эмхидхэгшэд болохо уургэ- 
тэй. Физкультура хэжэ, шадаха 
комсомолец бухэн !ГТО-гэй комплек- 
сын нормонуудые угэхын тулоо энэ 
жэлдэ тэмсэхэ ёЬотой.

Хэлхеэ холбооной, уЬан замай 
транспортын, Мехстеклозаводой. 
загаЬанай ба ой модоной ажауй- 
лэдбэриин дэргэдэхи комсомольско 
ба профсоюзна организапинууд ха
даа физкультурна коллективууд 
болон Ьайн дуранай спортивна об- 
ществонуудай худэлмэриие энэ да
ры эрид Ьайж7'уулжа шздаха ар̂  
гатай.

Энэ июль Ьара ' соо колхозно 
физкультурна коллективуудые эм
хидхэхэ та.Шр шууд хэмжээнуу- 
д ы р  абаха ёһотойбди.

Дайн’ сэрэгэй уедэ хэдэн олон 
спортивна хэрэгсэлнууднай хэрэг- 
Л 'й  болобо гээшэ.' Тиин олохон 
комсомольско организапинууд хуу- 
шан юумэеэ һэльбэн заһаха. шэ- 
нээр хэхэ дуй дуршэлтэй болоо.

спортивна худэлмэридэ анхаралаа хадаа августын 12-то онсо ехэ

шэлые дуурэн хэрэглэжэ, физ
культурна ба спортивна худэлмэ
риие Ьайнаар ябуулхада хэрэгтэй 
болохо хамаг бухы шухала хэрэг
сэлнуудые бэлэдхэхэ ябадал болоно.

Пропаганд истска худэлмэриие 
спортивна ба физкультурна хэрэгэй 
аша туЬада зорюулха саг тулаа. 
Энэ июль Ьара соо предприяти ба 
колхозууд дээрэ, Ьургуулинуудта 
Физкультурнигай Бухэсоюзна Удэр- 
тэ зорюулагдажа, комсомольско- 
физкультурна активууд, залуушуу
лай суглаанууд болохо байна. 
Пимэрхуу суглаанууд дээрэ физ
культура ба спортын гунзэгы ехэ 
удхые тайлбарилжа, ургэн ниптые 
хабаадуулха талаар агитациин ша- 
нарые ургэхэ хэрэгтэй.

Физкультурнигай Бухэсоюзна 
Үдэртэ ниитын спортивна муры- 
соонууд ба спартакиаданууд, за
луушуулай наадан зугаа болохо 
байна. Августын 12-то Улан-Удэ 
городой хэдэн мянган хубууд баса
гад физкультурна парадтаа гараха 
юм.

Комсомольско организацинууд 
хадаа Физкультурнигай Бухэсоюз
на Удэртэ бэлэдхэхэ ба тэрэниие 
Ьайнаар унгэргэхэ тухай тодорхой 
тусэб зохёожо, бэлэдхэлэй худэлмэ- 
риие'энэ дары ургзнепр дэлгэруул
хэ ёЬотой.

Ьаяхан болоЬон ВЛКСМ-эй об
комой XI пленум хадаа залуушуу
лай дунда физкультурно-спортивна 
худэлмэриие улам Ьайжаруулха 
хэрэгтэй гэжэ республикын комсо
мольско бухы организацинуудта 
эрилтэ табиЬан байна. Энэ эрил
тые бэелуулхын тулоо бидэнэр 
удэр бурп оролдожо байха ёЬотой- 
бдп.

Манай республикын комсомоль
ско ба физкультурна организапи- 
пууд хадаа физкультурна ба спор
тивна хамаг бухы худэлмэпппе 
Ьайжаруулха. Физкультурнигай Бу- 
хэспюзня Үт-'пьте тгтаха байЬа-

Россида немецуудэй дээрмэдэЬэн эд 
зоорипе Каирта худалдажа байЬан 
тухай Египедэй худалдаа-наймаанай 
министерствын мэдуулгые лондон- 
ско радио дамжуулЬан байна. Эиэнь 
ехэнхидээ искусствын зохёолнууд, 
алтан, унэтэ эдлэлнууд гэхэ мэтэ 
байха юм. Тиимэ наймаа хэхые ог
то хоригдонхой, ушар иимэЬээ дээр- 
мэдэгдэЬэн юумые худалдагдажа 
байЬан тухай дуулаһан мэдэЬэн 
хун тэрээн тухай хуули захиргаан- 
да дары мздээсэхэ ёЬотой юм гэжэ 
энэ министерство мэдээсэнэ.

ИТАЛИ БОЛБОЛ 'НАЦИОНАЛЬНА 
НЭГЭДЭЛЭЙ ПОЛЬСКО 

ПРАВИТЕЛЬСТВЫЕ ТОО&О
РИМ. июлиин 7. (ТАСС). Рпмскэ 

радиогой дамжуулЬапай ёЬоор, га
даада хэрэгуудэй птальянска ми
нистерство хадаа тусхай Коммюни
ке тунхаглаба. Италиин правитель
ство болбол июлиин 6-да болоЬоп 
оорынгоо заседани дээрэ Нацио
нальна Нэгэдэлэй Польско Правп- 
тельствые тоожо абаха гэЬэн гаппт- 
хэ(?эри гаргаба гэжэ тэрээн соонь 
хэлэгдэнэ.

«Минии дураи»

Манай зорилго хадаа тэрэ дуй дур- ниинь лабтай.

